
DOICIMÉAD INMHEÁNACH OIBRE DE CHUID AN CHOIMISIÚIN
ACHOIMRE FEIDHMIÚCHÁIN AR AN MEASÚNÚ TIONCHAIR

a ghabhann leis na doiciméid
Togra le haghaidh Rialacháin
lena leasaítear Rialachán (CE) Uimh. 1060/2009 maidir le gníomhaireachtaí rátála creidmheasa 

agus

Togra le haghaidh Treorach

lena leasaítear Treoir 2009/65/CE maidir le comhordú dlíthe, rialachán agus forálacha riaracháin a bhaineann le gnóthais le haghaidh comhinfheistíochta in urrúis inaistrithe (GCUI) agus Treoir 2011/61/AE maidir le Bainisteoirí Cistí Infheistíochta Malartacha
Réamhrá

Tháinig Rialachán (CE) Uimh. 1060/2009 maidir le gníomhaireachtaí rátála creidmheasa
 (an Rialachán maidir le GRCanna) i bhfeidhm go hiomlán an 7 Nollaig 2010. Leagtar amach na rialacha iompraíochta ann do ghníomhaireachtaí rátála creidmheasa (GRCanna). Ina theannta sin, glacadh leasú ar an Rialachán maidir le GRCanna
 an 11 Bealtaine 2011, lenar tugadh cumhachtaí maoirseachta eisiacha don Údarás Eorpach um Urrúis agus Margaí (ÚEUM)
 i leith GRCanna atá cláraithe san AE chun maoirseacht na GRCanna sin a lárú agus a shimpliú ar leibhéal Eorpach. 

Tá roinnt saincheisteanna a bhaineann le gníomhaíochtaí rátála creidmheasa, áfach, nach dtugtar fúthu sa Rialachán reatha maidir le GRCanna. Dearbhaíodh i gcuid mhaith freagraí a fuarthas ar an gcomhairliúchán
 a rinne an Coimisiún agus ag an gcruinniú comhchéime
 a d'eagraigh an Coimisiún i mí an Mheithimh 2011 gur gá díriú ar roinnt saincheisteanna atá ann go fóill. Baineann na saincheisteanna sin go háirithe leis an mbaol go mbraithfeadh rannpháirtithe margaidh airgeadais an iomarca ar rátálacha creidmheasa, le comhdhlúthacht ard an mhargaidh rátála, agus baineann siad, go pointe áirithe, leis an dóigh a dtugtar luach saothair do GRCanna.

Cé go bhfuil roinnt GRCanna beaga ann, tá trí phríomh-ghníomhaireacht rátála creidmheasa sa mhargadh rátála (Fitch, Moody’s agus Standard & Poors) agus is ionann na trí ghníomhaireacht sin agus breis agus 95 % d'iomlán an mhargaidh ar fud an domhain
. Teorannaíonn barainneacht scála láidir san earnáil agus clú GRCanna, a bhfuil an‑tábhacht ag baint leis, dul isteach sa mhargadh. Ní théitear i ngleic go leormhaith le sainiúlachtaí catagóirí áirithe rátála ach oiread, go háirithe iad a bhaineann le hionstraimí fiachais cheannasaigh. Le linn na géarchéime fiachais is deireanaí i limistéar an euro go háirithe
, cáineadh GRCanna maidir le trédhearcacht agus cáilíocht na rátálacha fiachais cheannasaigh agus ceistíodh an gá creat rialála an AE maidir le GRCanna a neartú a thuilleadh chun aghaidh a thabhairt air sin. Ar deireadh, ní théitear i ngleic go leormhaith ach oiread le coinbhleachtaí leasa a bhaineann le struchtúr scairshealbhóirí na GRCanna ná le dliteanas sibhialta na GRCanna sa Rialachán reatha maidir le GRCanna.
An fhadhb a shainiú

Is féidir na fadhbanna a bhfuil tuairisc orthu sa chuid seo a leanas a roinnt ina sé réimse leathana: 

· Ró‑spleáchas ar rátálacha creidmheasa seachtracha, rud a mbíonn “éifeachtaí aille”
 aige ar mhargaí caipitil;

· "Éifeachtaí aille" agus éifeachtaí gabhála a bhaineann le hathruithe ar rátálacha fiachais cheannasaigh; 

· Rogha theoranta agus iomaíochas teoranta sa mhargadh rátála creidmheasa;

· Ceart neamhleor chun cúitimh d'úsáideoirí rátálacha a mbaineann caillteanas dóibh mar gheall ar rátáil mhíchruinn arna heisiúint ag GRC ar rátáil í a sháraíonn an Rialachán maidir le GRCanna;

· Seans go mbainfear bonn de neamhspleáchas GRCanna mar gheall ar choinbhleachtaí leasa a thagann as an tsamhail “íocann an t‑eisitheoir”, as an struchtúr úinéireachta agus as an GRC céanna a úsáid ar feadh tamaill fhada; agus

· Modheolaíochtaí agus próisis rátála creidmheasa nach bhfuil sách slán.
[image: image2.emf] 

Ceanglais maidir le rátálacha creidmheasa seachtracha a  úsáid sa reachtaíocht  

Ró - úsáid rátálacha seachtracha i mbainistíocht riosca  inmheánach  

Easpa trédhearcachta maidir leis an bpróiseas rátála  ceannasaí  

S traitéisí infheis tíochta atá nasctha go díreach le rátálacha  

Faisnéis neamhleor maidir le táirgí airgeadais struchtúrtha  

O ibiachtúlacht  agus críochnúlacht neamhleor sa  p hróiseas  rátála ceannasa í  

Foilsiú rátálacha ag tráth míchuí  

Comhdhlúthacht ard an  m h arga i dh rátála c reidmheasa  

Coinbhleachtaí leasa féideartha de dheasca struchtúir  úinéireachta  

Coinbhleachtaí leasa féideartha de dheasca na samhla  “íocann an t - eisitheoir"  

Easpa córas dliteanais shibhialta i roinnt Ballstát  

Bacainní móra  ar dhul isteach sa mhargadh rá tála  creidmheasa  

Easpa inchomparáideachta idir rátálacha  

Baol arbatráiste rialála  

Ró - spleáchas ar  rátálacha seachtracha as  a eascraíonn  comh - thimthriallachas  agus éifeachtaí "aille"    i  margaí caipitil    

      Rioscaí do  chobhsaíocht  an mhargaidh     Easpa mui níne  as an margadh  airgeadais     Bonn bainte de  mhuinín  na   n - infheisteoirí     Bonn bainte de  cháilíocht  rátálacha   

É ifeachtaí gabhála  a  bhaineann le h athruithe ar  rátálacha fiachais  cheannasaigh    

Rogha theoranta  agus iomaíochas  teoranta sa  mhargadh rátála  cr eidmheasa  

Ceart  neamhleor  chun cúitimh  d’infheisteoirí  

Bonn bainte de  neamhspleáchas  gníomhaireachtaí rátála  creidmheasa  

Cumarsáid agus trédhearcacht neamhleor maidir le rátálacha  agus a modheolaíochtaí bunúsacha    

Foilsiú rátálacha ag tráth míchuí  

Mod heolaíochtaí agus próisis rátála  creidmheasa nach bhfuil sách slán  

Spreagthóirí fadhbanna   Fadhbanna domhanda   Iarmhairtí   


Figiúr 1. Léaráid chrainn d’fhadhbanna
Coimhdeacht

I gcomhréir le prionsabal na coimhdeachta (Airteagal 5(3) den CAE), níor cheart beart a dhéanamh ar leibhéal an AE mura féidir leis na Ballstáit na haidhmeanna atá beartaithe a bhaint amach go leormhaith as a stuaim féin agus gurbh fhearr, i ngeall ar scála nó ar éifeachtaí na gníomhaíochta atá beartaithe, iad a bhaint amach ar leibhéal an AE. Cé go bhfuil impleachtaí tábhachtacha do gach Ballstát ar leith ag na fadhbanna a bhfuil tuairisc orthu thuas, ní féidir tionchar iomlán na bhfadhbanna a thuiscint i gceart ach i gcomhthéacs trasteorann. Is amhlaidh atá toisc gur féidir rátálacha a eisiúint i dtír amháin d’ionstraimí airgeadais a eisíodh i dtír eile. Sa dóigh sin tá seans ann nach mbeadh aon éifeacht ag beart arna dhéanamh ar leibhéal náisiúnta toisc go bhféadfaí leanúint de rátálacha a eisiúint agus a úsáid dá ndéanfaí iad i dtír eile de chuid an AE nó i dtríú tír fiú amháin. Mar thoradh air sin, tá baol ann go dtiocfaí timpeall ar fhreagraí náisiúnta ar eisiúnt rátála creidmheasa nó go mbeidís gan éifeacht mura ndéantar gníomhaíocht ar leibhéal an AE. Dá bhrín sin, is trí chomhiarracht is fearr a bhainfear aon ghníomhaíochtaí eile maidir le GRCanna amach. Dá réir sin, is cosúil, i bhfianaise phrionsabal na coimhdeachta, gurb iomchuí gníomhaíocht a dhéanamh ar leibhéal an AE.

Cuspóirí agus Roghanna beartais tosaíochta

Is é is príomhchuspóir an togra cuidiú le rioscaí don chobhsaíocht airgeadais a laghdú agus muinín infheisteoirí agus rannpháirtithe eile margaidh as na margaí airgeadais agus as cáilíocht na rátálacha a athbhunú. Tá d’aidhm ag an tsraith roghanna beartais a chuirtear i láthair sa chuid seo aghaidh a thabhairt ar na fadhbanna chomh maith leis na cuspóirí sonracha comhfhreagracha a bhaint amach. Tá na roghanna tosaíochta, bunaithe ar a éifeachtaí agus a éifeachtúlaí atá siad, scríofa i gcló trom. 
Roghanna beartais chun tionchar “éifeachtaí aille”
 ar institiúidí airgeadais agus margaí a laghdú trí spleáchas ar rátálacha seachtracha a laghdú 
	Roghanna beartais

	1. Gan athrú ar an mbeartas.

	2. Spleáchas ar rátálacha seachtracha a laghdú trí bhainistíocht inmheánach riosca a fheabhsú agus trí úsáid samhlacha rátála inmheánaí a chur chun cinn chun críocha rialála.

	3. A chur de cheangal ar institiúidí creidmheasa, gnólachtaí infheistíochta, gnóthais árachais agus gnóthais athárachais níos mó ná rátáil amháin a úsáid.

	4. Na ceanglais maidir le nochtadh faisnéise a fheabhsú d’eisitheoirí táirgí airgeadais struchtúracha ar bhonn leanúnach.


Léiríonn an Measúnú Tionchair gurb iad na roghanna is éifeachtúla ó thaobh costais de faoi láthair na bearta chun bainistíocht inmheánach riosca creidmheasa a fheabhsú, na bearta chun samhlacha inmheánacha a úsáid chun críocha rialála agus na bearta chun nochtadh faisnéise ag eisitheoirí táirgí airgeadais struchtúracha a fheabhsú. Tá rátálacha ar ardchaighdeán ina gcuidiú agus ba cheart leanúint dá n-úsáid; mar sin féin, tá sé tábhachtach go spreagtar forbairt inniúlachtaí inmheánacha rátála creidmheasa i gcás gnólachtaí a bhfuil acmhainní leordhóthanacha acu. Dá bhrí sin, ba cheart a áirithiú go bhfuil feidhm ag prionsabal lena gcoisctear ró-spleáchas ar rátálacha creidmheasa i gcomhréir le prionsabail an Bhoird um Chobhsaíocht Airgeadais agus go bhfuil feidhm fhorleathan aige maidir le gach gníomhaí sna margaí airgeadais. Áiríodh an chéad sraith de bhearta beartais chun spleáchas ar rátálacha creidmheasa a theorannú cheana sa togra nua ón gCoimisiún lena modhnaítear an Treoir um Riachtanais Chaipitil (CRD IV)
. Tá gá le hoiriúnú go fóill, ag an gcéim seo, go háirithe maidir le gnóthais le haghaidh comhinfheistíochta in urrúis inaistrithe (GCUI) agus maidir le Bainisteoirí Cistí Infheistíochta Malartacha. Maidir le táirgí airgeadais struchtúracha, d’fhéadfadh rátáil dhúbailte spleáchas ar rátálacha a laghdú. 

Tá na roghanna tosaíochta ag teacht le tuairimí na ngeallsealbhóirí maidir le rialacha a bhaint den reachtaíocht a spreagann spleáchas meicníoch ar rátálacha, eadhon nach bhfuil sa bheart sin ach céim amháin agus nach leigheasfaidh sé an scéal láithreach. D’aithin geallsealbhóirí freisin go bhfuil dúshlán ann bearta oiriúnacha a aimsiú chun ionad úsáid reatha rátálacha seachtracha a thógáil. Cheap mórán, lena n‑áirítear grúpaí tionscail agus rialtais, nárbh iomchuí bearta margaidh a úsáid seachas rátálacha toisc go mbeadh éifeacht chomh‑thimthriallach agus luaineach aige sin, ach dúradh go bhféadfaí iad a chur san áireamh taobh le bearta eile. Chuir roinnt geallsealbhóirí, eisitheoirí go háirithe, i gcoinne an smaoinimh lena n‑éilítear iliomad rátálacha mar bheart chun ró‑spleáchas a laghdú, ach bhí fáilte ag roinnt GRCanna níos lú roimh cheanglas den chineál sin.

Roghanna beartais chun na rioscaí maidir le héifeachtaí gabhála a bhaineann le rátálacha fiachais cheannasaigh a laghdú

	Roghanna beartais

	1. Gan athrú ar an mbeartas.

	2. A chur de cheangal ar GRCanna tuarascáil taighde iomlán a fhoilsiú ar rátálacha fiachais cheannasaigh agus ar leithdháileadh na foirne.

	3. A chur de cheangal ar GRCanna rátálacha ceannasacha a fhoilsiú tar éis ionaid trádála AE a dhúnadh.

	4. A chur de cheangal ar GRCanna an próiseas rátála fiachais cheannasaigh a sheoladh níos minice.

	5. Cumhachtaí údarás inniúil (ÚEUM) a leathnú chun a áirithiú go bhfuil modheolaíochtaí rátála i gcomhréir le ceanglais dhlíthiúla.

	6. A chur de cheangal ar fhlatha (san AE) tacar sonraí caighdeánaithe a fhoilsiú ar an bhfeidhmiú eacnamaíoch le gur féidir measúnú riosca creidmheasa a dhéanamh.

	7. Cumhacht a thabhairt don ÚEUM eisiúnt rátálacha fiachais cheannasaigh a theorannú nó a thoirmeasc ar bhonn sealadach in imthosca eisceachtúla.

	8. Struchtúr neamhspleách AE atá ann cheana a chur chun cinn nó Gníomhaireacht Rátála Creidmheasa Eorpach úrnua a chur chun cinn chun rátálacha creidmheasa a eisiúint.

	9. Rátálacha fiachais cheannasaigh a thoirmeasc.


Sa Mheasúnú Tionchair, sainaithníodh naoi rogha chun rioscaí a mhaolú do chobhsaíocht an mhargaidh atá ann de dheasca rátálacha ceannasacha agus rinneadh cúig cinn de na roghanna sin a mheas mar roghanna tosaíochta. Moltar go bhfoilseodh GRCanna tuarascálacha taighde iomlána ar rátálacha ceannasacha (rogha 2) agus thacaigh roinnt rialtas agus geallsealbhóirí sa tionscal leis an mbeart sin. Moltar gur cheart an próiseas rátála fiachais cheannasaigh a sheoladh ní ba mhinice chomh maith (rogha 4) agus gur cheart na cumhachtaí riachtanacha a bheith ag an ÚEUM chun a áirithiú go gcomhlíonann modheolaíochtaí ceanglais an Rialacháin, ach gur cheart na cumhachtaí a bheith aige freisin eisiúint rátálacha ceannasacha a thoirmeasc ar bhonn sealadach in imthosca eisceachtúla atá sainithe go maith (rogha 5 agus rogha 7), cé gur chuir roinnt geallsealbhóirí i gcoinne an smaoinimh sin. Sa Mheasúnú Tionchair, meastar freisin gurbh fhearr rátálacha ceannasacha a fhoilsiú tar éis ionaid trádála AE a dhúnadh (rogha 3). Cinntear san anailís ar an tionchar, ar mhaithe le hoibiachtúlacht agus inchreidteacht, de réir an mhargaidh, nárbh iomchuí struchtúr neamhspleách AE atá ann cheana a úsáid nó Gníomhaireacht Rátála Creidmheasa Eorpach úrnua a chur ar bun chun rátálacha creidmheasa cheannasaigh a eisiúint. Léirigh cuid mhór geallsealbhóirí freisin go raibh imní orthu go háirithe faoi inchreidteacht rátálacha den chineál sin.

Roghannna beartais chun dálaí an mhargaidh a fheabhsú maidir le rátálacha creidmheasa ar mhaithe le cáilíocht na rátálacha a fheabhsú
	Roghanna beartais


	1. Gan athrú ar an mbeartas.

	2. Gníomhaireachtaí nua rátála beaga agus meánmhéide a spreagadh.

	3. Gníomhaireacht nua rátála Eorpach a spreagadh.

	4. Scálaí rátála a chomhchuibhiú chun inchomparáideacht rátálacha a fheabhsú idir GRCanna.

	5. Innéacs Rátála Eorpach a chur ar bun (EURIX).

	6. A chur de cheangal ar GRCanna rátálacha comhpháirteacha a eisiúint ar leibhéal an choiste rátála.

	7. GRCanna móra a chosc ó GRCanna beaga agus meánmhéide a cheannach.

	8. Uasteorainneacha sealadacha maidir le sciar an mhargaidh a thabhairt isteach do GRCanna.

	9. A chur de cheangal ar GRCanna praghsáil rátálacha a nochtadh agus a áirithiú nach bhfuil praghsanna idirdhealaitheach agus go bhfuil siad bunaithe ar chostais iarbhír.


Déantar anailís sa Mheasúnú Tionchair ar réimse leathan roghanna chun dálaí an mhargaidh rátála creidmheasa a fheabhsú, ar roghanna iad a chuideodh chun neamhspleáchas na GRCanna agus rátálacha d'ardchaighdeán a áirithiú. Meastar gur roghanna éifeachtúla ó thaobh costais de iad na roghanna chun trédhearcacht a fheabhsú (rogha 5 agus rogha 9) agus chun inchomparáideacht na rátálacha a fheabhsú (rogha 4). Fairis sin, meastar gur rogha tosaíochta í an rogha lena spreagtar cruthú gréasáin gníomhaíreachtaí rátála beaga agus meánmhéide chun bacainní ar dhul isteach sa mhargadh a laghdú. Ní dhearnadh cruthú gníomhaireachta rátála Eorpaí mar thionscnamh poiblí seachas mar thionscnamh príobháideach a mheas mar rogha tosaíochta. Bhí formhór mór na ngeallsealbhóirí i gcoinne an bhirt sin chomh maith. Ba ghá GRCanna móra a chosc ó GRCanna beaga agus meánmhéide a cheannach chun éifeachtacht roghanna tosaíochta eile a áirithiú, lena n‑áirítear na roghanna sin a théann i ngleic le saincheisteanna maidir le neamhspleáchas GRCanna. Níor leor an cosc sin leis féin, áfach, chun struchtúr an mhargaidh a athrú agus d’fhéadfadh GRCanna teacht timpeall air.

Roghanna beartais chun ceart chun cúitimh a áirithiú d’infheisteoirí
	Roghanna beartais

	1. Gan athrú ar an mbeartas.

	2. Dliteanas siabhialta GRCanna a thabhairt isteach i reachtaíocht an AE.

	3. Dliteanas sibhialta GRCanna i leith úsáideoirí rátálacha creidmheasa a áirithiú os comhair na gcúirteanna náisiúnta.


Chun an ceart chun cúitimh a áirithiú d’infheisteoirí, moltar sa Mheasúnú Tionchair rogha 3 a roghnú lena dtabharfaí isteach oibleagáid ghinearálta chun dliteanas sibhialta GRCanna a áirithiú os comhair na gcúirteanna náisiúnta. Is é tuairim ghinearálta na ngeallsealbhóirí (cé is moite de na GRCanna féin) gur cheart go bhféadfaí caingean shibhialta a thionscnamh i gcoinne gníomhaireachtaí rátála ach nach bhféadfaí sin a dhéanamh ach i gcás mórfhaillí nó le hintinn.

Roghanna beartais chun cáilíocht rátálacha a fheabhsú trí neamhspleáchas GRCanna a neartú agus trí phróisis agus modheolaíochtaí slána maidir le rátáil chreidmheasa a chur chun cinn

	Roghanna beartais

	1. Gan athrú ar an mbeartas.

	2. A chur de cheangal ar infheisteoirí íoc as rátálacha (an tsamhail “íocann an t‑infheisteoir”).

	3. A chur de cheangal ar ionaid trádála an tsamhail “íocann ionaid trádála” a chur ar bun agus riaradh na samhla sin a áirithiú. 

	4. A cheangal gur bord neamhspleách a roghnóidh GRCanna.

	5. Rialacha uainíochta a thabhairt isteach do na GRCanna atá fruilithe ag eisitheoir chun a tháirgí féin a rátáil agus chun an eisitheoir féin a rátáil.

	6. Ceanglais shonracha a thabhairt isteach maidir le neamhspleáchas agus oibiachtúlacht GRCanna i ndáil lena scairshealbhóirí. 

	7. Rialacha maidir le nochtadh modheolaíochtaí rátála a neartú.

	8. A chur de cheangal ar GRCanna eisitheoirí a chur ar an eolas luath go leor roimh ré faoi fhoilsiú rátála.


Sainaithnítear ocht rogha sa Mheasúnú Tionchair chun neamhspleáchas GRCanna a neartú. Samhlacha eile a d’fhéadfaí a úsáid mar rogha ar an tsamhail “íocann an t-eisitheoir”, níl siad go hiomlán saor ó choinbhleachtaí leasa féideartha. Chuige sin, leanfaidh an Coimisiún de bheith ag déanamh faireacháin ar a iomchuí atá samhlacha luacha sathaoir de chuid gníomhaireachtaí rátála creidmheasa agus cuirfidh sé tuarascáil faoi sin faoi bhráid Pharlaimint na hEorpa agus faoi bhráid na Comhairle an 7 Nollaig 2012, mar a cheanglaítear le hAirteagal 39(1) den Rialachán maidir le GRCanna. Cuimsítear leis na roghanna tosaíochtaí sa Mheasúnú Tionchair na bearta chun rioscaí do neamhspleáchas a mhaolú a thuilleadh faoin tsamhail “íocann an t‑eisitheoir”. Go deimhin, chreid cuid mhór geallsealbhóirí go bhféadfaí na rioscaí faoin tsamhail "íocann an t‑eisitheoir" a láimhseáil. Chuige sin, moltar sa Mheasúnú Tionchair uainíocht shainordaitheach GRCanna (rogha 5), lena n‑áirítear an ceanglas GRCanna éagsúla a bheith ann chun eisitheoir agus a tháirgí a rátáil (ceanglas nach infheidhme maidir le rátálacha ceannasacha), agus rialacha chun leasanna úinéireachta a láimhseáil (rogha 6). Fairis sin, meastar gur roghanna tosaíochta iad rogha 7 agus rogha 8, is iad sin rialacha maidir le trédhearcacht agus foilisiú rátálacha chun díriú níos mó ar choinbhleachtaí leasa agus chun cuidiú rátálacha d'ardchaighdeán a chur ar fáil. Ní féidir éifeachtacht na mbeart sin a áirithiú, áfach, go háirithe uainíocht shainordaitheach GRCanna, ach amháin má chuireann dálaí an mhargaidh le fás GRCanna beaga agus má chuidíonn siad le gníomhairí nua dul isteach sa mhargadh rátála.

Tionchar iomlán an phacáiste

Tionchair charnacha agus Sineirgíochtaí

Sa chuid seo léirítear na tionchair charnacha a bheadh ann dá gcuirfí an pacáiste roghanna beartais tosaíochta chun feidhme. Forbraíodh an pacáiste roghanna beartais tosaíochta ar bhealach a áiritheoidh go mbainfear an cuspóir foriomlán amach, is é sin “cuidiú le rioscaí don chobhsaíocht airgeadais a laghdú agus muinín infheisteoirí agus rannpháirtithe eile margaidh as na margaí airgeadais agus as cáilíocht na rátálacha a athbhunú”.

Táthar ag súil go laghdóidh na roghanna tosaíochta ró‑spleáchas ar rátálacha seachtracha tríd an tábhacht a bhaineann le rátálacha seachtracha i reachtaíocht seirbhísí airgeadais a laghdú. Táthar ag súil go laghdóidh sin spleáchas ar rátálacha seachtracha ag institiúidí creidmheasa, gnóthais árachais, cistí infheistíochta agus san earnáil bainistíochta sócmhainní. De bhreis air sin, maidir leis an mbeart beartais tosaíochta lena gcuirfí de cheangal ar eisitheoirí nochtadh faisnéise maidir leis na linnte sócmhainní atá faoina dtáirgí airgeadais struchtúrtha a fheabhsú, táthar ag súil go gcuideoidh an beart sin le hinfheisteoirí a measúnú riosca creidmheasa féin a dhéanamh, in áit a fhágáil ag brath ar rátálacha seachtracha amháin.

Ina theannta sin, cuirfidh na roghanna tosaíochta feabhas ar thrédhearcacht agus ar cháilíocht rátálacha fiachais cheannasaigh trí fhaisnéis bhunúsacha a fhíorú le heisitheoir ceannasach. Ar an gcéad dul síos, ceanglófar ar GRCanna cruinneas na faisnéise a fhíorú le heisitheoirí ceannasacha lena áirithiú go seachnófar earráidí féideartha i rátálacha ceannasacha. Fairis sin, thiocfadh feabhas ar thrédhearcacht agus ar cháilíocht rátálacha ceannasacha tríd an tuarascáil taighde iomlán a ghabhann leis an rátáil a fhoilsiú. Trí rátálacha ceannasacha a fhoilsiú tar éis ionaid trádála Eorpacha a dhúnadh tá sé mar aidhm go mbeidh an fhaisnéis nua rátála ag gach rannpháirtí sa mhargadh sula n‑osclaítear na hionaid trádála agus sa dóigh sin cuideofar le suaití sa mhargadh a theorannú. Sa bhreis air sin, chun an baol go mbeadh éifeachtaí gabhála ag baint le híosghrádú ar an rátáil cheannasach a mhaolú, thabharfaí de chumhacht don ÚEUM, i gcásanna sonracha arna sainiú sa Rialachán, rátálacha ceannasacha a thoirmeasc ar bhonn sealadach. Beart sealadach eisceachtúil is ceart a bheith sa bheart sin a bheidh faoi réir diancoinníollacha. 

Táthar ag súil freisin go bhfeabhsóidh na bearta beartais tosaíochta an rogha atá ann agus go mbarrfheabhsófar struchtúr an tionscail rátála. Spreagfaí gníomhaireachtaí rátála creidmheasa beaga agus meánmhéide chun faisnéis a mhalartú a d’fhéadfadh dul isteach sa tionscal rátála a éascú d'iontrálaithe nua sa mhargadh agus d’fhéadfaidís réimse leathan seirbhísí a thairiscint. De bhreis air sin, d’fhéadfaí comparáid idir rátálacha ó ghníomhaireachtaí rátála ar leith a éascú trí chomhchaighdeáin le haghaidh scálaí rátála agus Innéacs Rátála Eorpach (EURIX) a chur chun cinn. Ina theannta sin, ní amháin go gcuirfeadh trédhearcacht feabhsaithe maidir le beartais praghsála agus táillí le hiomaíochas sa mhargadh rátála ach chuirfeadh sé ar chumas an ÚEUM faireachán éifeachtach a dhéanamh ar choinbhleachtaí leasa a d’fhéadfadh a bheith ann mar gheall ar an tsamhail “íocann an t‑eisitheoir”. Ar deireadh, ní amháin go laghdódh uainíocht shainordaitheach GRCanna go mór an baol do spleáchas GRC go n‑éireodh an GRC róthaithíoch ar eisitheoir toisc caidreamh fada gnó a bheith eatarthu, ach bheadh tionchar dearfach suntasach ag an uainíocht sin freisin ar thuilleadh rogha a bheith sa tionscal rátála trí níos mó deiseanna gnó a thabhairt do GRCanna beaga.

Maidir le cosaint infheisteoirí, áiritheofaí leis na roghanna tosaíochtaí go mbeadh ceart iomchuí chun cúitimh ag infheisteoirí i gcoinne GRCanna. Thabharfadh sin dreasachtaí móra do GRCanna freisin oibleagáidí dlíthiúla a chomhlíonadh agus rátálacha d’ardchaighdeán a áirithiú.

Cuirfear feabhas ar a neamhspleáiche atá rátálacha trína chur de cheangal ar eisitheoirí GRC a athrú go rialta. Laghdófaí an baol coinbhleachta leasa a thuilleadh tríd an gceanglas nár cheart go bhféadfaidh GRC rátálacha iarrtha a sholáthar d'eisitheoir agus dá tháirgí an tráth céanna. Ina theannta sin, neartófar neamhspleáchas trí struchtúr úinéireachta na GRCanna a fheabhsú. De bhreis air sin, chuirfí feabhas ar thrédhearcacht agus cáilíocht rátálacha trí na rialacha maidir le nochtadh modheolaíochtaí rátála a neartú, trí phróiseas a thabhairt isteach maidir le forbairt agus formheas modheolaíochtaí rátála, lena n‑áirítear an ceanglas go gcuirfidh GRCanna in iúl na cúiseanna le modhnuithe a dhéanamh ar a modheolaíochtaí rátála agus go dtabharfaidh siad údar leis na cúiseanna sin. Ar deireadh, chuirfí le cáilíocht rátálacha trína chur de cheangal ar GRCanna eisitheoirí a chur ar an eolas luath go leor roimh ré faoi fhoilsiú rátála.

Ualach riaracháin agus costais um chomhlíonadh a mheas

Bheadh costais bhreise ar ghnólachtaí airgeadais de dheasca na gceanglas maidir le bainistíocht riosca inmheánach a fheabhsú agus maidir le húsáid samhlacha rátála inmheánaí chun críocha rialála. Costais mhóra a bheadh i gceist leis na costais sin do na hearnálacha airgeadais ábhartha ina n‑iomláine ach tá siad comhréireach maidir le gnólachtaí airgeadais aonair. Bheadh costais bhreise i gceist freisin d’eisitheoirí toisc tuilleadh ceanglais um nochtadh faisnéise a bheith ann. Costas aon uaire de EUR 1.7 milliún a bheadh i gceist leis sin agus EUR 1.92 milliún eile in aghaidh na bliana.

I gcás tacair roghanna chun rioscaí a mhaolú maidir le héifeachtaí gabhála a bhaineann le hathruithe ar rátálacha ceannasacha, bheadh costais bhreise athfhillteacha um chomhlíonadh i gceist leis sin do GRCanna freisin, arbh fhiú iad agus EUR 3.27 milliún in aghaidh na bliana don tionscal.

Ní mhéadódh bearta chun iomaíochas a fheabhsú an costas ar GRCanna go mór (meastar gur tuairim is EUR 1.38 milliún a bheadh sa chostas bliantúil um chomhlíonadh don tionscal rátála). Ní bhainfeadh na costais ach le cur chun cinn gréasáin nua GRCanna beaga agus meánmhéide agus d’fhéadfadh idir EUR 0.9 milliún agus EUR 1.95 milliún a bheith i gceist leis sin in aghaidh na bliana. D’fhéachfadh an Coimisiún an féidir maoiniú ón AE a fháil dó sin.

Tá dealramh air go mbeidh costais um chomhlíonadh i gceist leis an rogha beartais a bhaineann le dliteanas sibhialta GRCanna i leith infheisteoirí toisc gur gá an dliteanas sibhialta a árachú nó, in éagmais na hinárachaitheachta, gur gá maolán airgeadais a chruthú chun éilimh fhéideartha ó infheisteoirí a chumhdach.

Ar deireadh, níltear ag súil go mbeidh aon chostais shuntasacha ag baint leis na roghanna beartais lena ndeileáiltear le neamhspleáchas GRCanna.

Rogha Ionstraime Dlí

Cuimsítear réimse leathan beart faoin tionscnamh reatha. Is féidir iad a roinnt ina gceithre chatagóir:

· bearta lena gceanglaítear leasuithe a dhéanamh ar an Rialachán reatha maidir le GRCanna;

· bearta lena gceanglaítear leasuithe a dhéanamh ar an Rialachán reatha maidir le GRCanna agus lena gceanglaítear caighdeáin theicniúla a fhorbairt ag an ÚEUM;

· bearta lena gceanglaítear leasuithe a dhéanamh ar reachtaíocht earnálach (Treoracha maidir le GCUI agus maidir le bainisteoirí cistí infheistíochta malartacha);

· bearta lena gcuirtear le clár cistithe ón Aontas atá ann cheana chun gréasán de GRCanna beaga agus meánmhéide a chur chun cinn.

Faireachán agus Meastóireacht

Má chuirtear na roghanna beartais arna moladh i ngníomh, déanfaidh an Coimisiún faireachán ar an dóigh a gcuireann na Ballstáit na beartais arna moladh i bhfeidhm. Nuair is gá, saothróidh an Coimisiún an nós imeachta atá leagtha amach in Airteagal 226 den Chonradh i gcás nach gcomhlíonann aon Bhallstát a dhualgais maidir le chur chun feidhme agus chur i bhfeidhm Dhlí an Aontais.

Chun éifeachtacht na mbeartas arna moladh a mheas, beartóidh an Coimisiún raon táscairí a chur ar bun a chuirfear le córas faireacháin chun meastóireacht a éascú trí bliana tar éis dháta an trasuite (i bhfoirm tuarascála chuig an gComhairle agus chuig an bParlaimint b'fhéidir).

Mar chuid den fhaireachán sin, gheobhadh an ÚEUM tuarascálacha ráithiúla ó údaráis inniúla náisiúnta ar na réimsí beartais éagsúla.
�	Rialachán ó Pharlaimint na hEorpa agus ón gComhairle an 16 Meán Fómhair 2009 maidir le gníomhaireachtaí rátála creidmheasa, IO L 302, 17.11.2009.


�	Rialachán (AE) Uimh. 513/2011 ó Pharlaimint na hEorpa agus ón gComhairle an 11 Bealtaine 2011 lena leasaítear Rialachán (CE) Uimh. 1060/2009 maidir le gníomhaireachtaí rátála creidmheasa, IO L 145, 31.5.2011.


�	Le Rialachán (AE) Uimh. 1095/2010 ó Pharlaimint na hEorpa agus ón gComhairle bunaíodh an tÚdarás Maoirseachta Eorpach (an tÚdarás Eorpach um Urrúis agus Margaí) (ÚEUM), IO L 331, 15.12.2010, lch. 84.


�	Comhairliúchán poiblí ar Ghníomhaireachtaí Rátála Creidmheasa a sheol seirbhísí an Choimisiúin Eorpaigh an 5 Samhain 2010 agus a dúnadh an 7 Eanáir 2011. Fuarthas breis agus 100 freagra.


�	Cruinniú comhchéime ar Ghníomhaireachtaí Rátála Creidmheasa an 6 Iúil 2011 a d'eagraigh seirbhísí an Choimisiúin Eorpaigh.


�	Finance – FAZ.NET, S & P, Moody’s agus Fitch: Brussels’ battle against the rating oligopoly, Meitheamh 2011. Ar fáil ag: � HYPERLINK "http://financesjournal.com/finances/moodys-fitch-brussels-battle-rating-oligopoly-5972.html" ��http://financesjournal.com/finances/moodys-fitch-brussels-battle-rating-oligopoly-5972.html�.


�	Tá tuairisc agus anailís mhionsonraithe ar an ngéarchéim fiachais Euro in Iarscríbhinn VI den Mheasúnú Tionchair.


�	Gníomhaíochta tobanna is ea iad "éifeachtaí aille" a eascraíonn ó íosghrádú ar an rátáil chreidmheasa faoi thairseach shonrach, i gcás inar féidir éifeacht neamhréireach chascáidithe a bheith ann de dheasca íosghrádú ar urrús aonair.


�	Gníomhaíochta tobanna is ea iad "éifeachtaí aille" a eascraíonn ó íosghrádú ar an rátáil creidmheasa faoi thairseach shonrach, i gcás inar féidir éifeacht neamhréireach chascáidithe a bheith ann de dheasca íosghrádú ar urrús aonair.


�	COIM (2011) 453 leagan críochnaitheach.









